
TEOTI'PA® UM

5-SINF O°’QUVCHILARIGA GEOGRAFIYA FANINI O’QITISHDA AMALIY
MASHG’ULOTLAR VA EKSKURSIYALARNING AHAMIYATI

Ruzmatova Mohira Abdumo‘minovna
Angren shahar 7-umumiy o‘rta ta‘lim maktabi
geografiya fani o‘qituvchisi

Tel: +998 94 939 89 25

Anotatsiy: Ushbu maqolada yosh avlodga geografiya fanini o’qitishda amaliy mashg’ulotlarni
tashkil etish usullari haqida so’z yuritilgan
Kalit so’zlar: amaliy ishlar, joy plani, xarita, geografik ekskursiya.

O’quvchilarni har tomonlama tarbiyalashning asosi ularda asoslangan ilmiy dunyoqarashni
shakllantirishdan iborat. Bu vazifani fan predmetlarini o’qitishning ilk davrlaridan boshlash
magsadga muvofiqdir. Hususan Geografiya fanining 5- sinfdan boshlab o’qitilishini hisobga
olgan holda o’quvchilarda boshlang’ich tushunchalarni shakllantirish muhim ahamiyatga ega.
Tabiat hodisalari bilan tanishtirish ekskursiyalarda, o’quv sayrlarida, amaliy ishlarda kuzatishlar
o’tkazish asosida amalga oshiriladi.

5-sinf tabiiy geografiya boshlang’ich kursida birinchi amaliy mashg’ulot joy plani tuzish bilan
bog’liq. Joy planini sinf xonasida o’tirgan holatda ham ishlash mumkin. Lekin o’quvchilarning
ma’lumotlarni qabul qilish darajasini ham xisobga olish zarur. O’quvchilar voqea- hodisaning
haqiqiy ko’rinishini ko’zlari bilan ko’rgandagina u haqida to’liq tushunchaga ega bo’la oladi.

Bunda o’quvchilar haqiqiy joyga chiqgan holda predmetlarning ko’rinishi, ularning ufq
tomonlariga nisbatan joylashuvi, azimuti va masshtabini aniq xisob- kitoblarga asoslangan xolda
qog’ozga tushira oladilar. Albatta bu ishlarni bajarishda o’qituvchi ularni to’g’ri yo’naltira olishi
muhimdir. Hususan, ufq tomonlarini aniqlashda Quyosh chiqish va botish tomonlarini e’tiborga
olish, daraxtlar va o’simliklarning tuzilishiga e’tibor qaratis, turli elementlarni ko’rsatib o’tish
magsadga muvofiqdir. Ko’pincha bu ishlar maktab hovlisida bajariladi.

Amaliy mashg’ulotni bajarishdan oldin o’quvchilar xarita va plandagi shartli belgilarni
o’rganadilar, kompasdan foydalanib azimutlarni aniqlash yo’li bilan plan olish ko’nikmalariga
ega bo’ladilar. O’quvchilar nisbiy va mutlaq balandliklarni, xaritalarda gorizontallar yordamida
tepaliklarning balandliklarini aniqlash kabi bilim va ko’nikmalarni egallaydilar.

Darslikdagi ko’pgina materiallar o’quvchi yashab turgan muhitda uchramasligi mumkin.
Masalan, tog’lar, tekisliklar, dengiz va okeanlar, o’rmonlar. Bunday obyektlarni o’rganish
ko’rgazmali qurollardan foydalanish bilan, ya’ni ko’rgazmali usullar yordamida amalga
oshiriladi. O’quvchi ko’rish imkoniyatiga ega bo’lmagan vogea- hodisalar haqidagi tasavvur va
tushunchalar kinofilmlar, turli xil rasmlar va xaritalar orqali shakllantiriladi.

Bundan tashqari o’quvchilar doimiy ravishda ob-havo va har xil kundalik kuzatishlarga
ham jalb qilinishi lozim. Ular bu kuzatishlarda Quyoshning ufqdan balandligini, har kungi ob-
havoning eng muhim o’zgarishlarini bevosita tahlil qilib boradilar va to’planganmateriallardan
darslarda ham foydalanadilar. Ob-havoni kuzatish orqaligina o’quvchilarda iqlim, ob-havo,
havo massalari tushunchalarini shakllantirish mumkin. Amaliy mashg’ulotdan oldin o’quvchilar
termometr, barometr, flyuger,anemometr kabi asboblar bilan tanishadilar. Ular bilan mustaqil
ishlay olish ko’nikmalariga ham ega bo’ladilar.

Bunda geografiya maydonchasini to’g’ri tashkil qilishning ahamiyati kattadir. Imkoniyatlardan
kelib chiggan holda, maktablarda geografiya maydonchalarini qo’l kuchi yordamida tashkil qilish
mumkin.

Ekskursiya jonli va jonsiz tabiatning rivojlanishi va ularda ona tabiatga nisbatan muhabbat
tuyg’ularini uyg’otadi. Shu o’rinda ular bahorgi ekskursiyalar vaqtida tabiiy geografik vogea,

hodisa va jarayonlarning paydo bo’lishi, rivojlanishi va ularning qishloq xo’jaligi istigbollariga
ta’sirini bilishi bilan birga, shuningdek, kuzatishlarni ham olib borishni o’rganishlari lozim.

Xulosa qilib aytganda amaliy faoliyat va ekskursiyalar o’quvchilarda mehnatga muhabbatni,
intizomni, maqsadga erishishda shijoatni, jamoada ishlash, o’quv va boshqga foydali sifatlarni
tarbiyalaydi.

Foydalanilgan adabiyotlar ro’yhati:

1. 5- Geografiya darsligi. Tabiiy geografiya boshlang’ich kursi.- Toshkent-Yangiyo’l poligraf
servis-2011.

2. Grigonyans A.G, Malkina L.G. Atrof tabiat bilan tanishtirish (1-qism).-T., 1987.

3. Haydarov Q.H. Tabiatshunoslik asoslari va bolalarni atrof tabiat bilan tanishtirish
metodikasidan laborotoriya mashg’ulotlari. T., 1990.

MEHNAT RESURSLARINING IQTISODIY - IJTIMOIY FAOLLIGI DARAJASI
MAMLAKAT RIVOJINING KALITIDIR

Sobirov Shuhrat Isomiddinovich

Angren shahar 7- umumiy o’rta ta’lim maktabi
I-toifali geografiya fani o’qituvchisi

Tel: +998 93 629-37-35

Annotatsiya: Jamiyatning iqtisodiy va ijtimoiy rivojlanish darajasi bilan belgilanuvchi
mazkur omil, 0z navbatida, uni rivojlantirish va taraqqiy ettirishda hal giluvchi asos hisoblanadi.
Magqolada mehnat resurslarining jamiyat hayotida tutgan o‘rni haqida fikr yuritiladi.

Kalit so’zlar: inson, resurs, jamiyat, mehnat iqtisodiyoti, samara, layoqat.

Zamonaviy ishlab chiqarish sharoitlarida jamiyat inson resurslarining sifat ko‘rsatkichlarini
takomillashtirishda mehnatga kasbiy layoqatlilik alohida ahamiyat kasb etadi. Mehnatga
layogqatlilik ishchi kuchining imkoniy unumdorligidan iborat. Uning sifati xodimning malakasi,
kasb-koriga bog‘liq bo‘lib, u mehnat unumdorligida namoyon bo‘ladi. Inson resurslari ijtimoiy
mehnatning yuqori samarasini ta’minlaydigan, mamlakatni ijtimoiy-iqtisodiy rivojlantirishning
optimal imkoniyatini ifodalaydigan, mehnat faoliyatiga muvofiq keladigan sharoitlar birligidir.

Qaror topgan statistik amaliyotga ko‘ra mehnat resurslari mehnatga qobiliyatli yoshdagi
mehnatga layoqatli fuqoralardan va mamlakat iqtisodiyotida ishlayotgan yoshroq va kattaroq
yoshdagi mehnat qobiliyatdagi yoshdagi kishilardan iborat bo‘ladi. O’zbekiston Respublikasi
Davlat Statistika Qo‘mitasi ma’lumotlariga ko‘ra, 2018 yilda mamlakatimizda 18 milliondan
ortiq mehnatga layoqatli resurslar mavjud. Bu esa 0°z navbatida davlatimizning mehnat resurslari
salohiyati yuqoriligini ko‘rsatadi. Ammo, son bu sifat degani emas, ya’ni mehnat resurslarni
mukammal qilib tarbiyalash orqali ulardan to‘liq samara olish imkonini beradi.

Har bir inson o°zi tanlagan biror faoliyat sohasida ishlay olishi uchun muayyan jismoniy
va ma’naviy rivojlanish darajasiga ega bo‘lishi kerak. Umumiy o‘rta ta’lim maktablarida
o‘quvchilarga mehnat faoliyatini to‘g‘ri tashkil etish, ularni to‘g‘ri kasb tanlashga yo‘naltirish
va qobiliyatlarini baholay olish o‘qituvchidan katta ma’suliyat talab qiladi. Zero, kelajakda yetuk
mutaxassis kadr resurslariga ega bo‘lish uchun poydevor bugundan boshlab qo‘yilishi shartdir.

Mehnat resurslarini tarbiyalashda ularning jismoniy va ma’naviy yetukligiga birday e’tibor
qaratish lozim. Maktablarda o‘quvchilarni ma’nan barkamol, umumta’lim va kasbiy ko ‘nikmalarga
ega, jamiyatga tayyor kadr qilib berishda bugungi davr talablarini hisobga olib, iqtisodiyotdagi
o‘zgarishlar, mamlakatdagi ijtimoiy hayot va boshga masalalarga e’tibor qaratilsa o‘quvchilar
kelajakda mamlakat rivojida oz hissalarini qo‘sha oladilar.

Mehnat resurslari mamlakat iqtisodiyotini rivojlantirish, ishlab chigarish hajmini oshirish,
hamda Rivojlangan davlatlar qatoriga kirishda katta ahamiyatga ega. Jahonning barcha

Rivojlangan mamlakatlarida bugungi kunda inson resursi asosiy omil sifatida qaraladi. Chunki,
mamlakatda kadrlarning chuqur bilim va ko‘nikmalarga ega ekanligi, intelektual qobiliyati va
salohiyati davlatning kelajagi bo‘lib hisoblanadi. Inson resurslarini to‘g‘ri joylashtirish, ularni
boshqarishni to‘g‘ri tashkil etish, ya’ni har bir soha mutaxassislarini belgilangan vaqt va sharoitda
go‘llay olish mehnat resurslaridan unumli foydalanish negizidir.

Xulosa qilsak, jamiyatning iqtisodiy-ijtimoiy rivojlanishi, kelajagi va mamlakatdagi iqtisodiy
o‘zgarishlarga mos keladigan mehnat resurslarini tarbiyalashda ularning jismoniy va ma’naviy
yetukligiga e’tibor bugundan boshlansa, kelajakda davlatimiz rivojida har qanday sohada
mutaxassis bo‘lgan kadrlar ega bo‘la olamiz.

Adabiyotlar:

1. Mehnat resurslari igtisodiyoti, Alisher Navoiy Nomidagi Samargand Davlat Universiteti,
B: 8-9.

2. Inson resurslarining ijtimoiy-iqtisodiy mohiyati, B.G*. Mavlyanov, B: 3.

